ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը. 
	Սույն իրավական ակտի ընդունումը պայմանավորված է 2025 թվականի մարտի 30-ին կայանալիք Արմավիրի մարզի Փարաքար և Շիրակի մարզի Գյումրի համայնքների ավագանիների համամասնական ընտրակարգով անցկացվող ընտրությունների գործընթացի հրապարակայնությունն ապահովելու  անհրաժեշտությամբ: Մասնավորապես, «Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքով սահմանված կարգով, անհրաժեշտ է ընտրական տեղամասերի քվեարկության սենյակից իրականացնել ընտրությունների քվեարկության ամբողջ ընթացքի և քվեարկության արդյունքների ամփոփման գործընթացի տեսանկարահանում, միաժամանակյա համացանցային հեռարձակում՝ ուղիղ ժամանակային ռեժիմում և տեսագրում, ինչպես նաև ընտրատարածքային ընտրական հանձնաժողովների նիստերի և վերահաշվարկի տեսանկարահանում, տեսաձայնագրում և առցանց ուղիղ հեռարձակում:
	Ընտրությունների թափանցիկությունն ու հրապարակայնությունն ապահովելու նպատակով 30.03.2025թ. Արմավիրի մարզի Փարաքար և Շիրակի մարզի Գյումրի համայնքների ավագանիների ընտրությունների անցկացման համար տեղակայված թվով 99 տեղամասերում  պետք է տեղադրվեն անշարժ տեսախցիկներ, որոնցով կիրականացվի տեսանկարահանում և առցանց ուղիղ հեռարձակում, ինչպես նաև անհրաժեշտ է իրականացնել տեղամասերի տեսանկարահանված նյութերի տեսագրում և պահպանում կենտրոնական պահպանման սերվերային համակարգում։ 
	Հանրության համար հատուկ համացանցային կայքի միջոցով տեսանկարահանվող տեղամասերում քվեարկության ամբողջ ընթացքը և քվեարկության արդյունքների ամփոփման գործընթացը, ինչպես նաև ընտրատարածքային ընտրական հանձնաժողովների նիստերը և վերահաշվարկն՝ առցանց ուղիղ հեռարձակումը դիտելու հնարավորության ապահովման նպատակով՝ պայմանով իրականացված գնանշման հարցման արդյունքում հաղթող է ճանաչվել Յուքոմ ՍՊ ընկերությունը՝ 75,600.0 հազար դրամ գումարով, որն առաջարկում ենք հատկացնել  ՀՀ բարձր տեխնոլոգիական նախարարությանը 2025 թվականի ՀՀ պետական բյուջեով հատկացված 1235 «Թվային փոխակերպման գործընթացի իրականացում» ծրագրի, 31001«Միասնական թվային միջավայրի ձևավորում» միջոցառման համար նախատեսված միջոցներից՝ այն ուղղելով 1164 ծրագրի 11004 «Տվյալների փոխանակման միջգերատեսչական կապի ապահովում» միջոցառմանը: 
2. Ընթացիկ իրավիճակը և խնդիրները.
 Ընտրական օրենսգրքով սահմանված պահանջների կատարումն ապահովելու նպատակով ըստ ցանկի՝ Արմավիր մարզի Վաղարշապատ քաղաքում և Շիրակի մարզի Գյումրի քաղաքում տեղակայված թվով 2 ընտրատարածքային ընտրական հանձնաժողովներում պետք է տեղադրվեն անշարժ տեսախցիկներ, որոնցով կիրականացվի նիստերի և վերահաշվարկների տեսանկարահանում և տեսաձայնագրում (պատկեր և ձայն),  առցանց ուղիղ հեռարձակում, ինչպես նաև տեսաձայնագրությունների պահպանում կենտրոնական տեսագրման սերվերային համակարգում, որից կիրականցվի հրապարակումը Կենտրոնական ընտրական հանձնաժողովի համացանցային կայքում՝ www.elections.am:
3. Իրավական ակտի կիրարկման դեպքում ակնկալվող արդյունքը. 
Սույն իրավական ակտի ընդունման արդյունքում կապահովվեն 2025 թվականի մարտի 30-ի տեղական ինքնակառավարման մարմինների համամասնական ընտրակարգով անցկացվող ընտրությունների ընթացքում կազմավորված բոլոր տեղամասերից տեսանկարահանման, առցանց ուղիղ հեռարձակման, ինչպես նաև տեսանյութերի ժամանակավոր պահպանումն ապահովող գործիքակազմի նախապատրաստման, կարգաբերման աշխատանքները:
4. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նշված նախագծի ընդունումը չի հանգեցնի ՀՀ պետական բյուջեի ծախսերի ավելացման, քանի որ առաջարկվում է վերաբաշխել 2025 թվականին ՀՀ բարձր տեխնոլոգիական նախարարությանը հատկացված 1235«Թվային փոխակերպման գործընթացի իրականացում» ծրագրի, 31001«Միասնական թվային միջավայրի ձևավորում» միջոցառման համար նախատեսված միջոցների հաշվին:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացված նախագծի ընդունումը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի 5-րդ կետի «5․1 Ընտրական իրավունք․ ինստիտուցիոնալ ժողովրդավարություն» ենթակետի դրույթներից, այն է.  տեխնիկական հագեցվածության և  տեխնիկական վերազինման միջոցով կներդրվեն ընտրողների նույնականացման, տեսանկարահանման, առցանց ուղիղ հեռարձակման գործընթացի ապահովման, ինչպես նաև տեղամասերի տեսանկարահանված նյութերի տեսագրման և կենտրոնական պահպանման սերվերային համակարգի պահպանման գործիքակազմեր։
6. Իրավական ակտը մշակող մարմինը.
ՀՀ բարձր տեխնոլոգիական արդյունաբերության նախարարություն:

